
В.А.Босиков аатынан Музыка Үрдүкү оскуолатыгар ыһыах.

Музыка Үрдүкү оскуолатыгар мин 2020 сыллаахха улэҕэ киирбитим. Ол сыл 
ковид-19 хаҥсык кэмнэрэ этилэр. Үлэҕэ киирбит сылбар Музыка Үрдуку 
оскуолатыгар ректорынан Зайкова Надежда Михайловна кэлбитэ. Үөрэх 
бутэһик куннэригэр ыам ыйын 26 кунугэр  ректор бастакы ыһыаҕа 
ыытыллыбыта. Ыһыахха бэлэмнэнии улэтэ эрдэттэн тэриллэн оҕо-уруу, 
иитээччилэр, үлэһиттэр бука бары күргүөмнээхтик туруммуттара. Ол курдук 
ырыа, үнкүү, чабырҕах, оһуохай бэлэмнэниитэ тэтимнээхтик тэриллибитэ. 
Онон ыһыахтыы кэлбит дьону олус астыннарар гына буолан  дьон-сэргэ 
үөрэн-көтен, кырдьык да сайыны уруйдаан-айхаллаан көрсүү буолбута. 
Маннайгы кылаас оҕолоруттан саҕалаан урдуку кылаас үөрэнээччилэрэ, 
учууталлар, иитээччлэр, администрация үлэһиттэрэ, төрөппүттэр бука бары 
сахалыы таннан-симэнэн сэргэх, интириэһинэй ыһыах буолан ааспыта.

 Ыһыаҕы аспыта Саха Өреспүүблүкэтин үтүөлээх артыыһа Виталий Очиров. 
Ийэ сайыммыт илгэлээх буоллун диэн сиэл уматан, сыт таһааран, сир 
иччилэрин алҕаан, кири-хаҕы ыраастаан, кымыс ыһан сир-дойду иччилэрин 
айах тутан өбүгэлэрбит сиэрдэрин тутуһуннаран алҕаабыта, арчылаабыта. 
Кинини таһынан ыһыаҕы аһыспыттара бу сылга маҥнайгы кылааска киирбит 
кырачааннарбыт.

Ыһыахпыт саҕаланыытыгар сахалыы танастаах дьон сэлэлэһэн хааман 
киэргэтиллибит тойон туһулгэҕэ кулэ-уөрэ, мичилийэ хаамсан киирбиттэрэ. 
Ол киириилэригэр туптэ буруотунан ыраастаныы сиэрэ-туома тэҥинэн 
тэриллэн ыһыахха кэлбит дьон санаатын өрө көтөҕөн чахчы да ыһыахха 
сылдьабат диэн санааны киллэрэрэ. Мунньустубут дьон мааны саха таҥаһын 
муодатын подиумҥа көрөн, сахабыт таҥаһын араас стиллэрин 
интириэһиргээн, астына көрбүттэрэ.

 Ыһыах кэнсиэрин кэмигэр оскуола иитиллээччилэрин 
ырыаларын-үҥкүүлэрин таһынан иитээччилэр, төрөппүттэр, үлэһиттэр 
эҕэрдэлэрин көрбүттэрэ.Ол курдук иитээччилэр “Чаппараахтаах үҥкүүлэрэ”, 
төрөппүт “Якутяночка” үнкүүтэ, үрдүкү кылаас уолаттарын “Чохчоохой” 
үнкүүтэ, Полятинская Е.П. сайыны уруйдаан керсер ырыатын сэргии 
кербуттэрэ-истибиттэрэ.



Саха дьоно  сөбүүлээн  ыллыыр оһуохайын курэҕэр бастакы кылаас 
оҕолоруттан саҕалаан оһуохай этиитигэр кылааһынан күрэс былдьаһыы 
буолан 3 куруук  оһуохай тэриллибитэ. Кэлин бары оһуохай этээччилэр 
холбоһон Виталий Очиров этээччилээх  улахан оһуохай курууга кун 
эргииринэн эргийэн тойон туһулгэҕэ оһуохай  дьиэрэйбитэ.

Сахалар былыр былыргыттан ыһыах кэмигэр быһыйдар, сымсалар, 
куустээхтэр-кудэхтээхтэр курэстэрин сөбулээн көрөллөрө. Быһыйдар, 
куустээхтэр, сымсалар ааттара уһуйээннэ, уостан туспэккэ уйэлэр тухары 
ааттана сылдьара. Бу да ыһыахха быһыйдар, куустээхтэр курэхтэрэ эмиэ 
буолан ааспыта. Манна оҕолор саха былыргы спортивнай оонньууларын 
курэҕэр “Ойбонтон уулааһын”, мас тардыһыыта, хапсаҕай, сууруу, ыстаныы 
курэхтэригэр кыттан, буһан-хатан астыммыттара. Сурдээх тэрээһиннээх, ер 
сылларга дьон-сэргэ ейдуу-саныы сылдьарын курдук буолан ааспыт 
ыһыахтартан биирдэстэрэ диэтэхпинэ сыспатым буолуо дии сыныыбын.  
Итиннэ эбэн эттэххэ ити сылга бастакы кылааска үерэммит оҕолор олус 
ситиһиилээх буолбуттара. Ол курдук быйылгы  2024 сылга кинилэртэн 7 
кырачаан талааннарбыт элбэх көруҥ музыкальнай курэхтэргэ кыттан араас 
степеннээх конкурстар  Лауреаттара буоллулар. 

   

В.А.Босиков аатынан Музыка Үрдүкү оскуолатын тэриллибитэ 30 сыллаах 
үбүлүейүгэр анаммыт ыһыах.

В.А.Босиков аатынан Музыка Үрдүкү оскуолатын тэриллибитэ 30 сыллаах 
үбүлүейүгэр анаммыт ыһыах ыам ыйын 27 күнүгэр 2024 с өрөбүл күн буолан 
ааста. Ыһыах үгэс буолбут традициянан сахалыы таҥастаах дьон сэлэлии 
хаамыытынан саҕаламмыта. Сахабыт мааны таҥаһын кэппит 
кыргыттар-уолаттар, иитээчилэр, учууталлар, администрация үлэһиттэрэ 
бары үерэ-көтө кытыннылар. Ыһыахпыт программатыгар араас көруҥ 
күрэхтэр бааллара « Мааны туһулгэ” туһулгэ киэргэтиитин курэҕэ, 
“Ытык-мааны дьиэ кэргэн” саха мааны танаһын күрэҕэ, “Толбонурар уһун 
суһуох”. Ону таһынан уолаттарга спортивнай курэхтэр “Ойбонтон 
уулааһын”, “Мас тардыһыыта”, “Хапсаҕай”. Маны таһынан, асфальтка 
уруһуй, сахалыы остуол оонньуутугар, “Күөрчэх ытыйыы”, “Быа эрийии” уо 
д а.  

Оскуолабыт тэлгэһэтигэр баар балаҕан уонна ураһа иһигэр араас илии 
оноһуктарын выставката, историяны кэрэһэлиир урукку иитиллээччилэр 



уонна улэһиттэр хаартыскалара, хаһыаттар уонна сурунааллар оскуола 
ситиһиитин туһунан таһаарбыт ыстатыйалара бааллара. Манна сахалыы 
стиллээх фотозона тэриллэн оҕолорго уонна кэлбит дьонно үлэлээтэ. Кэлбит 
дьон өбугэлэрбит олохторун дууһаларыгар ыкса киллэрэн балаҕан иһигэр 
уонна таһыгар өйдөбүнньүк оностон хаартыскаҕа түспүттэрэ.

Сахалыы ас уонна түһүлгэ киэргэтиитин күрэҕэр дьүүллүүр сүбэ 
иитээччилэр түһүлгэлэрин үрдүктүк сыаналаата. Дьүүллүүр сүбэ “Сайылык 
түһүлгэтэ” диэн ааттаах түһүлгэ бэйэтин ис хоһоонун олус үчүгэйдик 
арыйбытын бэлиэтээтэ. Хас биирдии иитээччи олуһун диэн творческай 
талаанаах сыһыаны кердербүтүн биллэрдэ. Ийэ сайыммыт илгэлээх буоллун, 
хороҕор муостаах муһуннун, сиэл элэмэс элбээтин диэн чэчирдэргэ  салама 
ыйаммыта.

Бары иитээччилэр дьүүллүүр сүбэни хомус дьүрүлгэннээх тыаһынан, 
чыычаах күнү уруйдуур-айхаллаар ырыатынан, Полятинская Е.П. «Ферма 
кыргыттара” диэн сахалыы өрө хөтөҕүллүүлээх ырыатынан, айылҕабыт кэрэ 
кестүүлэрин үҥкүүнэн хоһуйан керүстүлэр. Түһүлгэ киэргэтиитин Попова 
Е.А. арыйар сиһилии кэпсээнин иһиттилэр- сэргээтилэр. Түһүлгэбит иһигэр 
күөлгэ хаастар-кустар уста сылдьалларын, туруйалар үнкүүлээн өрө көтө 
дайалларын, балыксыт илимнээн ылбыт көмүс хатырыктаахтарын көрөн 
сөхтүлэр. Ону таһынан эһэ тириититтэн оҥоһуллубут олбох олуһун диэн 
соһутта. 

Маны таһынан Сахабыт сирин амтаннаах, минньигэс, мааны астара сандалы 
хотойорунан  чорооннорго, кытыйаларга кутуллан турарын көрөн 
сөхтүлэр-махтайдылар. Манна улэлиир  хас биирдии иитээччи бастыҥ дьиэ 
хаһаайкалара буолалларын даҕайан этэр. Бу барыта биһиги иитээччилэрбит 
бука бары көхтөөхтөрун, биир ньыгыл куус буолан 
улэлииллэрин-хамсыылларын туоһута.

Угэс буолбут курэхтэҺиилэргэ оҕолор, кэлбит дьон бары көхтөөхтүк кыттан 
тойон түһүлгэ иһэ дьон-сэргэ ураатыыр санатынан туолбута. Ордук 
интириэһиргээн кыргыттар остуол оонньуутугар кытыннылар. Уолаттар 
буоларын курдук илин-кэлин киирсэр оонньууларга курэстэстилэр. 

Бу буолбут ыһыахтар манна кыттыбыт саха дьонун-сэргэтин дууһатыгар, 
өйугэр-санаатыгар угус сылларга өйдуу-саныы сылдьалларыгар олус улахан 
миэстэни ылыа дии саныыбын.




